
ევროკავშირის მიერ მხარდაჭერილი პროექტის
„საზოგადოების ჩართულობაზე ორიენტირებული თვითმმართველობის განხორციელება
 ქალაქ ფოთსა და აბაშის მუნიციპალიტეტში“ ფარგლებში ცხადდება საგრანტო კონკურსი
საგრანტო კონკურსის მიზანია, საზოგადოებრივი ორგანიზაციებისა და ზოგადად, საზოგადოებაში აქტიური მოქალაქეობის დანერგვის კუთხით საზოგადოებრივი ორგანიზაციებისა და მოქალაქეთა ჯგუფების გაძლიერება. საგრანტო კონკურსში მონაწილების უფლება აქვთ საზოგადოებრივ ორგანიზაციებს, მოქალაქეთა ჯგუფებს, ქუჩის ამხანაგობებს, სათემო გაერთიანებებს, რათა მათ განახორციელონ მდგრადი პროექტები და წაახალისონ აქტიური მოქალაქეობა, გაზარდონ მათი შესაძლებლობები გრძელვადიან პერსპექტივაში. 
საგრანტო კონკურსის მიმართულებებს წარმოადგენს:
· დემოკრატიული ჩართულობის გაუმჯობესება. მაგალითად: ადგილობრივი თვითმმართველობის კოდექსით განსაზღვრული თანამონაწილეობის ფორმების პრაქტიკაში განხორციელება, დეპუტატების ანგარიშების მოსმენა, ბიუჯეტის სახალხო განხილვების მოწყობა, საინფორმაციო მასალების მომზადება და გავრცელება, ვიდეო/აუდიო ვიზუალური მასალების მომზადება და სხვა. 
· მუნიციპალიტეტში, საცხოვრებელ თემებსა და სამეზობლოებში არსებული პრობლემების გამოვლენა და გადაჭრა. მაგალითად: ამხანაგობების შექმნა, სათემო მობილიზაცია, ადვოკატირება, პეტიციების მომზადება, პრობლემის გადაჭრის გზის შეთავაზება, საცხოვრებელი გარემოს გაუმჯობესება, საჯარო სივრცეების კეთილმოწყობა, გარემოსდაცვა, მონაწილეობითი სამოქალაქო მონიტორინგი, არჩევნები და სხვა.
· თვითმმართველობის პოპულარიზაციასთან დაკავშირებული ღონისძიებების ორგანიზება. მაგალითად: ფესტივალების, სპორტული შეჯიბრებების, სასწავლო კონფერენციების, მასტერ კლასების მოწყობა და სხვა. 
· სამოქალაქო ჩართულობის ცენტრების მოწყობა თემებში. მაგალითად: მოსახლეობის მობილიზაციისა და ჩართულობისთვის ინოვაციური მეთოდებისა და ტექნოლოგიების გამოყენება-დანერგვა. 
· მოქალაქეების უნარებისა და ცოდნის ამაღლება თვითმმართველობის სფეროში. მაგალითად:  ქალების, ახალგაზრდების, ეთნიკური, რელიგიური უმცირესობების, ან სხვა დაუცველი/მარგინალური ჯგუფების აქტიური ჩართვა თვითმმართველობის განხორცილებაში.
· ორგანიზაციის განვითარების კომპონენტის განხორციელება სამოქალაქო საზოგადოების ორგანიზაციებისათვის. მაგალითად: ორგანიზაციის ძლიერი/სუსტი მხარეების გამოვლენა, ორგანიზაციული განვითარების გეგმის მომზადება და ხელშეწყობა გეგმის იმპლემენტაციაში, სხვა არასამთავრობო და სამოქალაქო ორგანიზაციებთან ერთად კოალიციების შექმნა, რათა იმუშაონ საზოგადოებისთვის აქტუალურ საკითხებზე ადგილობრივ ან ნაციონალურ დონეზე.
· ინიციატივების მხადაჭერა, რომლებიც მიმართული იქნება მოქალაქეთა ჩართულობისა და მონაწილეობის გაზრდისკენ ადგილობრივი ხელისუფლების გადაწყვეტილებების მიღების პროცესში.
საგრანტო კონკურსში მონაწილეობის მიღება შეუძლიათ:
· ქალაქ ფოთსა და აბაშის მუნიციპალიტეტში რეგისტრირებულ არასამეწარმეო (არაკომერციულ) იურიდიულ პირებს;
· საქართველოში რეგისტრირებულ არასამეწარმეო (არაკომერციულ) იურიდიულ პირებს - მაგრამ მათ მიერ წარმოდგენილი პროექტი უნდა განხორციელდეს ქალაქ ფოთში ან აბაშის მუნიციპალიტეტში; 
· ქალაქ ფოთსა და აბაშის მუნიციპალიტეტში მცხოვრებ მოქალაქეთა საინიციატივო ჯგუფებს, ქუჩის ამხანაგობებს, სათემო გაერთიანებებს - მათ მიერ წარდგენილი პროექტის დაფინანსების შემთხვევაში მოთხოვნილი იქნება მათი არასამეწარმეო (არაკომერციულ) იურიდიულ პირად რეგისტრირება;
· საგრანტო კონკურსში მონაწილეობის მიღების უფლება არ აქვთ საქართველოს კანონმდებლობით გათვალისწინებულ მეწარმე სუბიექტებს;
· საგრანტო კონკურსში მონაწილეობის მიღების უფლება არ აქვთ ქალაქ ფოთის, აბაშის ან/და სხვა მუნიციპალიტეტების მიერ დაფუძნებულ არასამეწარმეო (არაკომერციულ) იურიდიულ პირებს;
· არ მიიღება განაცხადები, რომლებიც ითვალისწინებს ინდივიდუალურ კერძო ინვესტიციებს ან ბიზნეს გეგმებს.

წარმოდგენილი ბიუჯეტი შეიძლება მოიცავდეს შემდეგი ტიპის ხარჯებს:
· კვლევები;
· ხელფასები;
· სატრანსპორტო ხარჯები;
· ტრენინგები და სემინარები;
· აღჭურვილობა და საქონელი;
· პუბლიკაციები, სატრენინგო მასალები;
· ცხოვრებისა და სამივლინებო თანხები;
· საკომუნიკაციო და ადმინისტრაციული ხარჯები;
· სხვა პირდაპირი ხარჯები, რომლებიც დაკავშირებულია პროექტის განხორციელებასთან.

წარმოდგენილი ბიუჯეტი არ უნდა შეიცავდეს შემდეგი ტიპის ხარჯებს:
· სტიპენდიები;
· ავტომობილები;
· მიწის ან შენობების შესყიდვა;
· ვალუტის გაცვლისას დანაკარგები;
· საჯარო მოხელეებისთვის ხელფასის გაცემა;
· დანაკარგი ან პოტენციური სამომავლო დავალიანებები;
· საქართველოს ფარგლებს გარეთ ტრანსპორტირების ხარჯები;
· სამართლებრივი აქტების შექმნისა და ლობირების საჭირო ხარჯები;
· სტიპენდიები და კონფერენციებში მონაწილეობასთან დაკავშირებული ხარჯები;
· ნებისმიერ სხვა ხარჯს, რომლის ანაზღაურება დაუშვებელია ფოთის მუნიციპალიტეტსა და ევროკავშირს შორის დადებული გრანტის ხელშეკრულებით.

· ერთი გრანტის თანხა შეადგენს მინიმუმ 2 000  და მაქსიმუმ 5 000 ევროს ექვივალენტს ლარში.
· საგრანტო განაცხადებში წარმოდგენილი პროექტების განხორციელების ვადა უნდა იყოს არანაკლებ 2 (ორი) კალენდარული თვისა და არაუმეტეს 6 (ექვსი) კალენდარული თვისა. 
· საგრანტო განაცხადის ფორმა გთხოვთ იხილოთ თანდართულ ფაილში.
· საგრანტო განაცხადის ჩაბარება უნდა მოხდეს ქართულ ენაზე, ელექტრონული ფორმით შემდეგ მისამართზე: konkursi@yahoo.com გამოგზვნისას სათაურის ველში მითითებული უნდა იყოს: საგრანტო კონკურსი. 
· ინფორმაციის მოწოდებისათვის და საგრანტო კონკურსთან დაკავშირებით კითხვების შემთხვევაში გთხოვთ, დაგვიკავშირდეთ: konkursi@yahoo.com

დაგვიანებული ან შეუსაბამო განაცხადები არ განიხილება.

